KITENDEA KAZI CHA CHANJO YA SURUA

MTUMIAIJI: Mchanjaji ngazi ya kituo cha kutolea huduma za afya
SHUGHULI: Kutoa chanjo ya surua kwa watoto

MAHITAIJI:

e Meza na viti viwili
e Kibeba chanjo

e Sponji

e Chanjo

e Bomba na Sindano zinazotumika mara moja tu 0.5 ml
e Bomba na sindano ya kuchanganyia chanjo 5 ml

e Kasha la kuwekea sindano na bomba zilizotumika

e Ndoo ya taka

e Fomu ya muoanisho

e Pamba au Gozi kavu na safi

e Ndoo ya maji safi kwa ajili ya kunawa mikono kwa vituo visivyokua na mabomba.
e Sabuni na karatasi nyepesi (tissue paper)

HATUA
Hatua ya 1: Angalia na weka kumbukumbu za Joto la jokofu (asubuhi na jioni).
Hatua ya 2: Andaa chanjo (baada ya kuwasili kwa mteja au wateja).

e Nawa mikono

e Andaa meza ya uchanjaji

e Weka kibeba chanjo juu ya meza

e Toa chanjo kutoka ndani ya jokofu.

e Chunguza kilinda joto kwa chanjo (VVM), tarehe ya mwisho kutumika na maelekezo ya
chanjo

e Weka chanjo ndani ya kibeba chanjo

e Chukua maji maalum ya kuchanganyia chanjo kutoka kwenye jokofu



Chunguza maelekezo yaliyopo katika kichupa cha maji ya kuchanganyia chanjo (kama
yametoka kwa mtengenezaji yuleyule wa chanjo)

Changanya chanjo

Weka kumbukumbu ya muda wa kuchanganya chanjo (usitumie baada ya masaa 6
kupita)

Weka kichupa cha chanjo iliyochanganywa juu ya sponji

Mwelezee mzazi au mlezi jina la chanjo, ugonjwa unaokingwa, idadi ya dozi za surua na
ratiba yake, umuhimu wa kukamilisha ratiba ya chanjo, usalama na faida za chanjo ya
surua, maudhi madogomadogo/matatizo na namna ya kuyashughulikia, namna ya
kumweka mtoto na mahali pa kuchoma sindano

Mwandae mtoto kwa chanjo.

Hatua ya 3: Mchanje mtoto

Chukua sindano ya kuchomea 0.5 ml vuta dawa iliyokwisha changanywa
Mchome sehemu ya nje ya bega la kushoto

Rudisha chanjo iliyobaki ndani ya kibeba chanjo

Weka sindano iliyotumika ndani ya kasha maalum la kutupia sindano
Nawa mikono

Jaza fomu ya muoanisho na fomu ya RCH namba 1

Hatua ya 4: Toa maelekezo ya mwisho kwa mzazi/mlezi

Eleza namna ya kumuhudumia mtoto akipata matukio yasiyo ya kawaida
Mshukuru,mpongeze na kumweleza mzazi au mlezi tarehe ya chanjo inayofuata.
Mwangalie kwakaribu kwa kipindi cha nusu saa ndipo umruhusu mzazi au mlezi
kuondoka.



